
Қазақстан Республикасы Парламентінің Мәжілісінде 2022 жылғы 25 сәуірде өткен «Ауыл-Ел бесігі» жобасын
іске асыру  барысы туралы» тақырыбындағы
 Үкімет сағатының қорытындысы бойынша
ҰСЫНЫСТАР
Қазақстан Республикасының Үкіметі:

1. «Ауыл – Ел бесігі» жобасын жеке Ұлттық жобаға бөлу мүмкіндігін қарастырсын,  оны сапалы іске асыру үшін орталық және жергілікті атқарушы органдар басшыларының дербес жауапкершілігін арттырсын. 

2. 2022-2025 жылдары тіректік ауылдық елді мекендерді «Ауыл – Ел бесігі» жобасы шеңберіндегі іс-шаралармен (АЕМ) басымдықты түрде қамтуды көздесін.

3. Үкіметтің жобалық кеңсесі арқылы «Ауыл – Ел бесігі» жобасын іске асыруға бақылауды және мониторингті қамтамасыз етсін.
4. «Ауыл – Ел бесігі» жобасы шеңберінде іске асырылатын іс-шараларды кәсіпкерлікті, агроөнеркәсіптік кешенді, білім беру мен денсаулық сақтауды дамыту жөніндегі ұлттық жобалармен үйлестірсін.

5. «Ауыл – Ел бесігі» жобасын іске асыру кезіндегі жауапкершіліктің аражігін ажырату мақсатында қандай инвестициялық жобалар республикалық бюджет қаражаты, жергілікті бюджет қаражаты есебінен және бюджеттен тыс көздерден қаржыландырылатынын айқындасын. 
6. «Ауыл – Ел бесігі» жобасы шеңберінде инвестициялық жобаларды іске асыруға бөлінген бюджет қаражатын қайта бөлуге жол бермеу үшін орталық және жергілікті атқарушы органдар басшыларының жауапкершілігін көздесін.  

Қазақстан Республикасы Ұлттық экономика министрлігі жергілікті атқарушы органдармен бірлесіп:

1. «Ауыл – Ел бесігі» жобасы шеңберінде іске асырылатын іс-шараларды уақтылы және сапалы орындау жөніндегі жұмысты жандандырсын.
2. 2025 жылға дейін «Ауыл – Ел бесігі» шеңберіндегі жобалармен шекара маңындағы аумақтарда орналасқан 216 стратегиялық ауылдық елді мекендерді, ең алдымен көліктік қолжетімділікпен толық қамтуды қамтамасыз етсін. 
3. Жобаны іске асырудағы үш жылда мүмкін болатын өзгерістерді ескере отырып тіректік және спутниктік ауылдар тізбесін жаңартсын.
4. Ауылдық елді мекендерді даму әлеуетіне қарай төрт санатқа саралау арқылы сараланған тәсілді көздейтін Өңірлік стандарттар жүйесін қайта қарау мүмкіндігін қарастырсын.

Қазақстан Республикасының Ұлттық экономика, Қаржы, Білім және ғылым, Денсаулық сақтау, Еңбек және халықты әлеуметтік қорғау, Ауыл шаруашылығы, Индустрия және инфрақұрылымдық даму министрліктері және жергілікті атқарушы органдар:
1. Ауылдық елді мекендер үшін көрсеткіштердің сапалық параметрлерін пысықтау бөлігінде Өңірлік стандарттар жүйесін жаңартуды жүргізсін. 

2. Әлеуметтік-мәдени және спорт салаларының (мектептер, ауруханалар, мәдениет үйлері, ДСК және т.б.) жобаларын барынша қамти отырып, «Ауыл - Ел бесігі» жобасы шеңберінде халық тығыз орналасқан (даму әлеуеті бар ауылдарда) батыс және оңтүстік өңірлерді қаржыландыруды ұлғайтуды көздейтін тәсілдерді әзірлесін.
3. Ауылдық аумақтарды экономикалық тұрғыдан дамыту, кәсіпкерлікке жәрдемдесу мен ауылдық жерлердегі экономиканың ауыл шаруашылығы емес секторларын дамыту бойынша қосымша шаралар әзірлесін және қабылдасын.
4. Ауылдық жерлерде әлеуметтік-мәдени объектілер мен инженерлік-коммуникациялық инфрақұрылым құрылыстарын салу, жаңғырту және реконструкциялау бойынша жұмыстарды жандандыру, сондай-ақ ауылдық жерлерді дипломы бар кадрлармен қамтамасыз ету үшін «Ауыл-Ел бесігі», «Дипломмен ауылға» жобаларын іске асыруға бөлінген бюджет қаражатын уақтылы және тиімді игеруді қамтамасыз етсін.
5. Ауылдық шағын жинақталған ауруханалар мен орталық аудандық ауруханаларды материалдық-техникалық жарақтандырумен және білікті медицина қызметкерлерімен қамтамасыз ету үшін осы ұйымдарды қаржыландыру жүйесі тәсілдерін қайта қарастырсын. 
6. Ауылдық елді мекендерде тұрғын үй құрылысын салу кезінде жұмыс берушінің шығындарын субсидиялау тетігін енгізуді жеделдетсін.
7. Үлгілік жобаларды қолдану практикасын кеңейте отырып, әртүрлі өңірлерде бірдей параметрлері бар объектілер құрылысы құнының айырмашылығын жою жөнінде шаралар қабылдасын. 
8. 2025 жылға дейін ауыл халқының барлығын орталықтандырылған ауыз суға толық қол жеткізуін қамтамасыз етсін.
9. «Ауыл – Ел бесігі» жобасына және өңірлік стандарттар жүйесіне тіректік және спутниктік ауылдарда қазіргі заманғы үлгілік ветеринариялық пункттер салуды енгізу мүмкіндігін қарастырсын.
10. Ауыл тұрғындарының әл-ауқатын арттыру мақсатында салық салынатын жылдық айналым деңгейін 3265 айлық есептік көрсеткішке дейін арттыра отырып, ауыл тұрғындарының жеке қосалқы шаруашылықтардан (ЖҚШ) түсетін табыстарына салық салу деңгейін қайта қарастырсын. 
Қазақстан Республикасының Еңбек және халықты әлеуметтік қорғау министрлігі жергілікті атқарушы органдармен бірлесіп:
«Ауыл – Ел бесігі» жобасымен қамтылған ауылдық елді мекендерде жұмыспен қамтудың жол карталарын толық іске асыруды қамтамасыз етсін. 
Қазақстан Республикасының Ауыл шаруашылығы министрлігі жергілікті атқарушы органдармен бірлесіп:
1. Халықтың табысын арттыру бойынша жобаларды іске асыру, тіректік ауылдық елді мекендерде өндірістік тізбектерді әзірлеу мәселелерін пысықтасын.

2. Жеке қосалқы шаруашылықтарды дамыту үшін ауылдық елді мекендерді жайылымдық және шабындық алқаптармен қамтамасыз ету бойынша шаралар қабылдасын. 
Қазақстан Республикасының Ақпарат және қоғамдық даму министрлігі жергілікті атқарушы органдармен бірлесіп:
Бұқаралық ақпарат құралдарында «Ауыл – Ел бесігі» жобасының мақсаттарын түсіндіру, іс-шараларын орындау және нәтижелеріне қол жеткізу бойынша жұмысты жандандырсын. 

Қазақстан Республикасы Стратегиялық жоспарлау және реформалар агенттігінің Ұлттық статистика бюросы

 Аумақты дамытуды нақты жоспарлау мақсатында облыс орталықтары мен қала аумақтарының айналасында орналасқан ауылдық елді мекендердегі халық санының нақты есебін қамтамасыз етсін.
Жергілікті атқарушы органдар:

1. «Толық аяқталған» күйінде стандарттардың барлық орындалуын қамтамасыз етуді, оның ішінде жобаларды басқа бюджеттік және бюджеттен тыс көздерден іске асыруды ескере отырып әрбір тіректік ауыл бойынша Даму жоспарын әзірлесін.

2. Жеке қосалқы шаруашылық есебінен табысы бар 
өзін-өзі жұмыспен қамтығандар мен жұмыссыздарды кооперативтерге біріктіруді ынталандыру мақсатында халықтың табысын арттыру жөніндегі пилоттық жобаны іске асыру бойынша Жамбыл облысының оң тәжірибесін пайдалансын.

